
Cúrsaí Aimsire 
ar TG4 
le Yvonne Ní Laife 

I
s saol lán le sprid agus le spórt a chothaíonn dúil nimhe sa scleondar a 
bhíonn agat is tú ag obair i TG4. Is duine d'fhoireann láithreoirí 
leanúnachais agus aimsire atá ionam le breis agus dhá bhliain anois, agus 

seo sampla daoibh den obair a bhíonn ar siúl againn ann. Ón bpointe a dtagann 
na grafaicí agus an t-eolas aimsire chugainn ar ríomhphost ag 2 a chlog, ní 
thagann stop ar bith leis an obair go dtí go dtéann muid amach beo ar an aer 
roimh an Nuacht ag 7 - idir an réamheolais a aistriú go Gaeilge agus í a 
ghearradh siar ionas nach ngabhfaidh tú thar an méid áirithe ama atá leagtha 
amach sa sceideal don réamhaisnéis aimsire áirithe ar a bhfuil tú ag obair. 

Caithfear an t-eolas uilig a fhoghlaim i gceart 
agus ar ndóigh, snas a chur uirthi. Go deimhin, 
tá sé tábhachtach freisin leas a bhaint as 
nathanna cainte agus as ráiteachais difriúla 
chuile lá, agus do chanúint áitiúil féin a úsáid 
chomh maith! 

Le linn creidiúintí chuile chlár, coinnítear 
an lucht féachana ar an eolas faoin gcéad eagrán 
eile den chlár, agus idir an dá linn faoi na 
cláracha eile a gceapann muid go mbeadh suim 
ag an lucht féachana iontu. Tarlaíonn an 
taighde sin uilig i rith na hoíche, agus muid 
suite sa stiúideo go dtí deireadh craolta. Ní 
chuireann na hoícheanta fada as dom ariamh, 
ach amháin más scannán scanrúil a 
tharraingíonn chuig deireadh na hoíche muid! 

An Chéad Chraoladh 
Mo chéad uair beo ar an aer os comhair an 
Náisiúin, déarfá, bhí mo chroí ag preabadh 
sciobtha go maith. Ach ní bhuaileann sé chomh 
dona sin a thuilleadh mé, is mé gafa i 
gcleachtadh air faoin am seo. Mar sin féin, ní 
féidir botúin a sheachaint, go háirithe más ainm 
aisteach ar nós Gerard Depardieu atá le rá agat, 
nó má buailtear leis na fail tú agus cúig shoicind 
déag agat go dtí go dtéann tú amach ar an aer. 

Is ó Dhúiche Sheoigheach dom ó dhúchas, 
cé go bhfuil seacht mbliana caite agam faoin am 
se o ag obair sa taobh seo tíre. D' fhás mé aníos 
ar an bhfeirm, chuaigh mé ag an Ollscoil thuas 
i gColáiste Phádraig, i mBaile Átha Cliath. Bhí 
mé mar phríomh-amhránaí i mbanna ceoil, 
casaim an basca ceoil, cleachtaim an ealaín 
mhíleata ársa ón Bhraisíl - Capoeira - agus téim 
amach ag rith cúpla uair in aghaidh na 
seachtaine, 'sé sin, mura mbím ró-leisciúil! 

Múinteoireacht 
Mar mhúinteoir, d' oibrigh mé i scoileanna 

éagsúla, sa tSualainn, i mBaile Átha Cliath, sa 
mbaile ar an gCloch Bhreac agus in go leor 
scoileanna thart timpeall Chonamara freisin -
an t-achar is faide, ar ndóigh, ar an Tulach. Cé 
go bhfuil an mhúinteoireacht gar do mo chroí, 
agus beidh i gcónaí, bhí sé ar intinn agam ó bhí 
mé im' ghearrchailín óg a bheith ag obair ar an 
teilifís, agus cé a cheapach go n-éireodh liom!!  
Fad's atá mé ann, déanfaidh mé mo dhícheall 
an aimsir a fheabhsú, ach ar ndóigh, ní dhearna 
muid ródhona go dtí seo i mbliana! 

Troscán & Soláirtí Oifige 

Cartaí r.Bainise 

• Siopa • Tae & Caife • Video/DVD ar Cíos • 
Peitreal & Díosail saor • Suimint 

• C rua-earraí éadtrom • Bia Ain mhithe • 
G ual, Brícíní & Gás • N íochán Carranna 

• Seachadadh in Aisce • Ola Téite • Alloys • 

Boinn Nua & Seirbhís Ghasta 
Deisithe Bonn 

